
QORTI TAL-APPELL
IMHALLFIN

S.T.O. PRIM IMRALLEF MARK CHETCUTI
ONOR. IMRALLEF ROBERT G. MANGION
ONOR. IMHALLEF GRAZIO MERCIECA

Seduta ta’ nhar it-Tlieta, 10 ta’ Dicembru, 2024.

Numru 4

Rikors 1208/2012/2 TA

Fenech Properties Limited (C44894)
VS

Ephraim Schembri, u Salvinu Schembri u b digriet tat-8 ta’ April
2019 Stante |-mewt ta’ Salvinu Schembri fil-mori tal- kawza, il-
gudizzju f'ismu gie trasfuz f'isem Maria Schembri, Claudine
Barbara, Josepha Guntrip, Ephraim Sam Schembri u Franridge
Schembri.

1. Din hija kawza ta’ spoll.

2. L-attri¢i tallega li hi sid u li ghandha acc¢ess u pussess esklussiv tal-
ghalga maghrufa bhala Tal-Loggia fi Triq tal-Barrani, limiti taz-Zejtun u |-
isqaq adjacenti mal-istess ghalqga li jaghti ghal triq pubblika; li I-konvenuti

Pagna 1 minn 10



App. Civ.1208/2012/2 TA

waqqghu il-hajt tas-sejjiegh li jifred I-ghalga mill-passadg; li taw il-konkrit
fil-passagg b’'mod li ghattew ukoll il-pedament tal-hajt divizorju. Ghalhekk
talbet lill-Qorti ssib li (i) I-konvenuti kkomettew spoll, (ii) tordnalhom
ipoggu lura kollox kif kien gabel, u (iii)) fin-nuggas tawtorizza lill-atturi

jaghmlu x-xoghol huma a spejjez tal-konvenuti.

3. B’sentenza tal-20 t' Ottubru 2022 il-Prim’ Awla tal-Qorti Civili sabet
li [-attric¢i ppruvat I-element tal-pussess tal-ghalga u tal-hajt tas-sejjiegh
izda mhux tal-passagg u ghalhekk laqgghet it-talbiet attrici izda ¢ahdet
parti mill-ewwel talba li tirrigwarda I-glugh ta’ konkrit li tgieghed fil-

passagg wara li rragunat hekk:

“L-ghalga

Dwar jekk bix-xogholijiet li saru, giet okkupata parti mill-ghalga imsemmija,
ma ghandu jkun hemm ebda dubju, li jekk dan huwa minnu I-pussess tas-
Socjeta’ Attrici inkwantu jirrigwarda |-ghalga tassew gie turbat. Mill-
eccezzjonijiet tal- istess konvenuti jinftiehem, li I-pussess ta’ din I-ghalqa
da parti mhux ged ikun kontestat. Di fatti bit-tieni e¢cezzjoni huma
jillimitaw irwiehhom ghall-isgaq.

Huwa minnu, li I-konvenuti kienu ilhom zmien jittmentaw li jwessghu dan
l-isqaq ghaliex fi kliemhom rieduh aktar komdu. Di fatti, kienu baghtu lil
Carmelo Borg flimkien ma siehbu biex is-Socjeta’ Attri¢i tbiegh lill-wiehed
mill-konvenuti Schembri, ghaxar piedi fit-tul mill-ghalga tul l-isqaq (ara &’
fol 108). FI-2007 il- konvenut Ephraim Schembri kien applika mal-Mepa
“To construct agricultural store and reconstruct delapidated tool” (a’ fol
74). F'din l-applikazzjoni kien inkluda dan I-Isgaq |i sahansitra gie
immarkat minn Oliver Magro li xehed fis-seduta tas-16 ta’ Mejju 2014 (Ara
dok a’ fol 97). Dik I-applikazzjoni ma gietxkonsegwita mill-konvenuti u fil-
fatt waget. L-ahhar darba li I-konvenuti regghu hadu interess fl-sqaq f’'sens
ta’ zvillupp huwa, meta saru ix-xogholijiet fis-6 ta’ Ottubru 2012 kif spjegat
aktar ‘I fuq.

[I-Qorti kellha okkazjoni taghmel ac¢ess u osservat zewg punti, li fil-fhema
taghha huma rivelattrici meta jitgiesu fil-kuntest tal-gbija tal-provi. L-arblu

tad-dawl li lum hemm jmiss mal-passagg kif moghti bil-konkrit u il-horza i
illum tinsab kollha fil-passagg (ara a’ fol 340, 341 u 342). lI-Qorti evalwat
ukoll ir- rapporti rispettivi tal-periti ex-parte tal-parijiet, Valerio Schembri u
Godwin Abela u kif ukoll is-surveys li saru mix-xhud Vincent Camilleri. Dan
tal-ahhar huwa |- uniku survey li ghandha quddiemha din il-Qorti li sar
gabel ma twettqu ix- xogholijiet odjerni fl-2007, fl-istess zmien li I-konvenut
Ephraim Schembri ghamel I-applikazzjoni mal-Awtorita’ tal-ippjanar (ara
a’ fol 46).

Minn dan is-survey jirrisulta ¢ar, li I-horza ma kienitx fil-passagg izda f'nofs
i-hajt tas-sejjiegh, lillum twaqqa’ bil-gebel tieghu mahzun fl-ghalga tal-
konvenuti. Dan huwa purament kostatazzjoni ta’ fatt u mhux kejl. 1l-Qorti
tikkonkludi, ukoll li galadarba ¢c¢aqalget il-linja ‘1 gewwa, anke I-arblu tad-
dawl kien fl-ghalqga tas- Socjeta’ Attrici. Dan tikkonludih mis-survey l-iehor
aktar ricenti ta’ Vincent Camilleri.

Fis-seduta tat-13 ta’ Marzu 2015 dan ix-xhud jispjega li wasal ghal dak is-
survey meta aktar ricenti ghamel “overlay’mas-survey tal-2007 (a’ fol
130). B'dawn iz- Zewg punti fissi u b’survey li sar fi zmien meta il-passagg
kien ghadu ma tmiss, flimkien max-xewqga manifesta tal-konvenuti, li riedu
jwessghu l-isqaq, il-Qortihija tal-konvin¢ciment morali, li I-verzjoni tas-
Socjeta Attri¢i inkwantu tghid li ttiehdilha I-pussess ta’ parti mill-ghalqa
taghha ghandha aktar mis-sewwa. Ghalhekk il-Qorti tikkonkludi, i I-
konvenuti bix-xogholijiet minnhom b’ammissjoni imwettga, spussessaw
lis-Socjeta’ Attrici minn parti tal-ghalga kif jidher mis-Survey inkwistjoni.

II-hajt ta’ sejjiegh

Dwar dan il-hajt ma tantx jidher li hemm xi tghid. ll-fatt li dan il-hajt jmiss
mal- ghalqga tas-Socjeta’ Attri¢i, indipendentement mill-fatt jekk din
ghandhiex il- pussess tal-Isqaq, xi tip ta’ pussess zgur ghandha fil-kas ta’
dan il-hajt. Dan huwa haijt li gieghed hemm biex fost ohrajn ihares din |-
ghalga mill-erosjoni u di piu’ biex terzi jifhmu li ma ghandhomx jidhlu fl-
ghalga tas-Socjeta’ Attri¢i. Jekk dan il-hajt tigrilu hsara, s-Socjeta’ Attrici
ghandha kull interess li tirreperah. Dan japplika anke jekk in pessima
ipotesi huwa haijt komuni kif bhal donnu jaghti x’jifhem Ephraim Schembri
meta ma jeskludix li I-passagdg jista’ jkun komuni (a’fol 394 u ara Sentenza
tal-Prim’Awla tal-kompjant Imhallef Gino Camilleri tas-16 ta' Dicembru,
2009 fl-ismijiet Theresa Cachia -vs- Joseph Caruana).

Ghalhekk din il-Qorti ukoll tasal ghall-konkluzjoni, li fit-twaqgiegh ta’ dan
il-hajt, is-Socjeta’ Attrici giet ukoll spussessata minnu jew minn kull
interess li ghandha fih.

L-isqaq
[I-Qorti hasbet fit-tul dwar dan Il-aspett tal-kawza. Huwa minnu li
fazzjonijiet ta’ din ix-xorta ma ghandhomx jitgiesu kwistjonijiet ta’ natura

petitorja, izda atti notarili ta’ akkwisti ta’ propjeta’ li jistghu jitfghu dawl fuq
il-kwistjoni tal-element ta’ pussess, ma jistghux ikunu injorati.

Ghalhekk, bhala fatt jirrisulta li s-Socjeta’ Attrici akkwistat il-propjeta’
inkwsitjoni fit-tieni parti tal-kuntratt fl-atti tan-nutar Clyde La Rosa tat-23 ta’
April 2009 minghand Fenech estates Ltd. Din I-ahhar kumpanija akkwistat
b’titolu onerus ta’ bejgh b’licitazzjoni li sar taht I-awtorita’ tal-Prim’Awla tat-
3 ta’ Mejju tal-1977 (ara fol 18 u 170). Mentri I-konvenut Salvatore
Schembri akkwista I-propjeta’ tieghu permezz ta’ kuntratt fl-atti tan-Nutar
Raphael Darmanin tad-9 ta’ April 1979 cioe sentejn wara |-akkwistat tal-
awtri¢i tas-Socjeta’ Attrici.

ll-propjeta’ tal-konvenut fost ohrajn tmiss mill-lbi¢ ma’ sqaq minn fejn hi
accessibli (a’ fol 298). Fil-mori ta’ din il-Kawza, il-partijiet ghall-kuntratt ta’
akkwist tas-Socjeta’ Attrici, permezz ta’ att korrettorju fl-atti tan-Nutar
Carmel Gafa’ tas-17 ta’ Dicembru 2012, u ¢ioe’ gimghatejn wara li saret
iI-Kawza, ikkorrgew il-kuntratt tat-23 ta’ April 2009 fis-sens, li gie dikjarat li
I-piz dikjarat kien mifdi u fir-rigward tal-parti li tirrigwarda din il-Kawza
direttament gie dikjarat hekk “li inkluz mal-imsemmija porzjoni bhala tal-
Loggia, Birzebbugia Rd, Zejtun, hemm I-Isgaq tal-Loggia kif jirrisulta mis-
Sentenza tal-Qorti Civili tal-maesta’ Taghha ir-regina datata I-ewwel ta’
Marzu 1968 Atti Giovanna Gerada —vs Carmela Gerada et kif tidher
fpagna 22 tal-kopja tas-Sentenza hawn annessa bhala dok C u fpagna 9
fil-paragrfau intitolat tlieta (3) Klawsuri sub klawsola (b) li kopja tieghu hi
annessa bhala document B.” (a’ fol 186).

Wara li I-Qorti ezaminat id-dokumenti imsemmija u annessi ma’ dan il-
kuntratt kif diga’ esebiti (ara a’ fol 36 tergo), dak li gie iddikjarat f'dan il-
kuntratt korrettorju huwa fattwalment korrett. Jirrisulta ukoll, li dan |-att sar
gabel ma lahget dahlet ir-risposta guramenata tal-konvenuti fis-7 ta’
Jannar 2013 (a’ fol 58). Ma dan il-Qorti tkompli tosserva, li huwa ukoll fatt
li meta ghamlet I-a¢cess ma sabet ebda indikazzjoni li kien hemm xi fetha
ghall-ghalqa tas-Socjeta’ u lanqgas hemm indikazzjoni ta’ dan fil-pjanti,
ritratti u dokumenti, anke dawk presentati mis-Socjeta’ Attrici li juru xi fetha
jew access ghal din |-ghalga. Fejn kien hemm fethiet fhitan ohra gew
esebiti ritratti li ittiehdu dak in-nhar tal-a¢¢ess ordnat mill-Qorti (ara ‘a fol
344).

Imma huwa fatt ukoll |li min ghandu I-propjeta’ minghajr ma ghandu
pussess materjali, ma jistax ikun eskluz milli jesercita’ azzjoni odjerna. IlI-
Qorti tfakkar, li artikolu 535 tal-Kodici Civili, jaghti protezzjoni lil kwalunkwe
xorta ta’ pussess. F'dan ir-rigward l-awturi jghallmu “il possesso €’
definito.. come un potere sulla cosa che si manifesta in un’ attivita’
corrispondente all’esercizio del diritto di propieta’ o din un altro diritto
reale” . Trabucchi — Istituzione di Diritto Civile pagna 455) Torrente
(Manuale di Diritto Privato — 1985) jghid illi “La detenzione — che €’ la
situazione possessoria base — consiste nell’ avere la disponibilta’ di una
cosa, ossia nell’ avere la disponibilita’ di utilizzarla tutte le volte che si
voglia, senza bisogna di superare ostacoli seri e duraturi ...”. ll-Baudry
josserva li “il possesso legale di un immobile una volta acquistato si
conserva colla sola intenzione del possessore, per tutto il tempo nel quale

non ha subito interruzzione proveniente da terzo o finche’ non sia stato
volontariamente abbandonato”.(Emfazi tal-Qorti).

Ghalhekk bil-fors ikollha issir distinzjoni bejn pussess materjali ta’ fatt u
pussess legali ghalkemm mhux materjali, zewg sitwazzjonijiet, it-tnejn
imharsa mill-ligi fl-applikazzjoni tar-rimedju taht artikolu 535 tal-Kodici
Civili. Li kieku ma kienx hekk, biex jinghata ezempju, is-sid ta’ post mikri
ma jkunx jista’ jagixxi b’din lazzjoni, jekk il-kerrej jibga’ passiv fkas li gar
jiehu b’idejh xi parti mill-post mikri. 1l-ligi zgur ma tridx li dan jigri anke jekk
is-sid ma jkollux il-pussess materjali ghaliex xorta ghandu dak legali.

Imma tqum kwistjoni fil-kaz partikolari li ghandha quddiemha din il-Qorti,
ghaliex meta sar trasferiment tal-propjeta’ lis-Socjeta’ Attrici bl-att tat-23
ta’ April 2009, kienet x’kienet ir-raguni, dan il-passagg ma jidhirx fit-
trasferiment. Ghalhekk, ilkwezit li ghandha quddiemha din il-Qorti huwa,
jekk dak li gie korrett fil-2012 ghandux effett retroattiv fis-sens, li din il-
Qorti thossha serenament konvinta, li fil-mument tal-presentata ta’ din il-
Kawza, tali pussess legali kien fil-fatt jesisti.

Issa hu maghruf, li sabiex passagg/triq ikun inkluz fit-titolu jrid jissemma
b’mod espress u ma jistax jitgies li hu aécessorju ta’ porzjon art oggett ta’
bejgh (ara Sentenza Nutar Dr Rosario Frendo Randon vs Onor. Dr
Paolo Boffa nomine et deciza fl-10 ta’ Jannar 1955 - Volum
XXXVIILi.i). Ir-ragunament kien ikun differenti kieku ghall-grazzja tal-
argument il-passagg kien parti ntegrali mir-raba’ li xtrat is-Socjeta’ Attrici
u ma kienx mifrud b’hajt tas-sejjiegh u ¢ioe’ dak li twagga’ mill-konvenuti.
(Ara ukoll sentenza tas-27 ta' April, 2010 flismijiet Mario u Maria
konjugi Grima -vs- Joseph u Adeodata konjugi Saliba Qorti Tal-
Magistrati (Ghawdex) Gurisdizzjoni Superjuri ).

Kwantu ghall-pussess fattwali, il-Qorti diga’ ghamlet referenza ghall-fatt, i
ma irrisultax li kien hemm xi fetha fil-hajt tas-sejjiegh. Huwa minnu, li |-
konvenuti jiftakru li snin ilu kienu jghaddu mill-lIsqaq sabiex jahartu. Dan
kien fi zmien meta kienu ghadhom juzaw iz-zwiemel. Sabiex jidhol mutur
tal-hart kbir kien jidhol minn quddiem billi jagilghu xi knaten mill-fac¢ata (a’
fol 43 u 183). Imma ma jirrisulta minn imkien b’mod konvincenti, ¢ar u
univoku li dan il-pussess fatt kien ezercitat sa ricenti u bi frekwenza in
mankanza totali ta’ fetha f'din il-hadd ghal snin twal.

[I-Qorti ma hiex konvinta, li fir-rigward ta’ dan il-passagg u ai fini ta’ azzjoni
odjerna, is-Socjeta’ Attrici tassew kellha il-pussess kif huwa mifhum
fazzjoni ta’ spoll. F’dan I-istadju, din il-Qorti trid taghmilha ¢ara ,li b’ebda
mod ma hi gieghda tghaddi xi xorta ta’ udizzju dwar I-aspett petitorju ta’
din il-kwistjoni partikolarment fid-dawl tal-att korrettorju fug imsemmi. Dan
huwa aspett li jista’ biss ikun deciz minn dik il-Qorti tigi specifikament adita
ghaldagshekk.”

4.

5.

Id-decizjoni shiha tal-Qorti kienet din:

“Ghalhekk il-Qorti ser tkun ged tordna li I-isqaq jitgieghed fejn kien abbazi
tas- survey a ta’ Vincent Camilleri (a’ fol 123 u 124). B’dana li I-wisgha tal-
passagg ma ghandiex tkun angas minn wisa’ ta’ karrettun ta’ dags
normali. Kwantu, dak li ged titlob is-Socjeta’ Attrici biex jingala’ I-konkrit ai
fini ta’ dawn il-proceduri ser tkun ged tigi michuda ghar-ragunijiet fuq
minghajr ebda pregudizzju ghal kull azzjoni ohra li jista’ jkollha taht il-ligi.

Decide:

Ghar-ragunijiet fug imsemmija din il-Qorti ged taqta’ u tiddeciedi I-kawza
bil- mod segwenti:

Tilga’ I-ewwel talba limitatament inkwantu ix-xogholijiet inkwistjoni saru, in
parti fl-ghalqa tas-Socjeta’ Attri¢i kif fug spjegat, u kif ukoll inkwantu
twaqqa’ il-hajt divizorju ossia hajt tas-sejjiegh li jifred I-ghalga inkwistjoni
mill-passagg mertu ta’ din il-kawza u tichadha inkwantu ged titlob li jinqala’
il-konkrit li tgieghed fil-passagg.

Tilga’ it-tieni talba fid-dawl ta’ kif akkolta I-ewwel talba u tordna lill-
konvenuti, sabiex fi zmien xaharejn jaghmlu dawk ix-xogholijiet kollha
necessarji sabiex jirripristinaw, kemm il-hajt inkwistjoni u I-ghalga tas-
Socjeta’ Attrici ghall-istatus quo ante abbazi tas-survey ta’ Vincent
Camilleri (a’ fol 123 u 124) taht is- supervizjoni tal-Perit Mario Cassar, li
ged ikun appuntat minn din il-Qorti appositament ghal dan I-iskop.

Tilga’ it-tielet talba Attri¢i u tawtorizza lis-Socjeta’ Attrici, sabiex fin-nuggas
li I-konvenuti jaghmlu dak lilhom ordnat fiz-zmien mghoti, jaghmlu dawk
ix- xogholijiet kollha fug imsemmija huma, a’ spejjes tal-konvenuti, dejjem
taht is- supervizjoni tal-Perit Mario Cassar.

Komunika ta’ din is-sentenza lill-Perit Mario Cassar.

Spejjez tal-Kawza terz (1/3) a’ karigu tas-Socjeta’ Attrici u zewg terzi (2/3)
ghall- konvenuti. Spejjez tal-perit kollha a’ karigu tal-konvenuti.”

L-attrici appellat mill-imsemmija sentenza bl-aggravji li I-Ewwel

Qorti zbaljat dwar (i) il-pussess tal-isqaq u (ii) it-tkissir tal-konkrit.

6. L-ewwel aggravju tal-appell prin¢ipali hu li I-Ewwel Qorti ma
messhiex waslet ghall-konkluzjoni i I-attrici ma kellhiex pussess tal-isqaq

minkejja i

(i) Sabet li kellha titlu fuqu u li dan jikkostitwixxi pussess legali li
jinkwadra ruhu fid-definizzjoni ta’ pussess kif protett mill-Art. 535 tal-

Kodici Civili.

(i) Irrizulta minn pjanti antiki li fl-antik kien hemm fethiet fil-hajt li

kienu jaghtu access lill-ghalga taghhom.

(i) ll-konvenuti riedu jixtru I-passagg minghand l-atturi; prova li |-

atturi kellhom il-pussess tal-passagg.

7. Din il-Qorti tqis li I-Ewwel Qorti kkonstatat li fiz-zmien tal-allegat
spoll ma kien hemm |-ebda fetha fil-hajt li twaqgga’ u li kien jifred I-ghalga
tal-attri¢i mill-isgaq. X'seta’ kien hemm qgabel mhux rilevanti. Barra minn
hekk, sabet, anke ghaliex ghamlet ac¢ess fuq il-post, li I-isqaq kien iservi
bhala ac¢cess ghall-ghalga tal-konvenuti. Li jfisser li I-konvenuti, u I-
konvenuti biss, kellhom il-pussess tal-isqag. L-offerta tal-konvenuti i jixtru
l-isqaq minghand l-atturi mhix prova tal-pussess o meno taghhom. Kif,
ghall-kuntrarju, kwalunkwe titlu ta’ proprjeta’ li jista’ jkollha I-attrici mhux

prova li ghandha |-pussess tieghu.

8. Dan I-aggravju huwa michud.

9. It-tieni aggravju tal-appell principali hu li s-socjeta attri¢i ssostni
li I-Ewwel Qorti kellha tordna t-tnehhija tal-konkrit mill-passagg,

partikolarment minn fuq wic¢¢ il-pedament tal-hajt tas-sejjiegh.

10. Tenut kont ta’ dak |i ddecidiet dwar I-ewwel aggravju, din il-Qorti
tagbel li ghandu jitnehha I-konkrit minn fuq wic¢¢ il-pedament izda mhux
mill-bgija tal-passagg. F’'dan ir-rigward tosserva li t-twegiba tal-konvenuti
fir-risposta tal-appell taghhom li m’ghattewx il-pedament bil-konkrit hija
mgiddba mir-ritratti mehudin waqt I-a¢cess mizmum mill-Ewwel Qorti u

anke ritratti ohrajn mehudin qabel.

11. Permezz tal-appell incidentali taghhom, il-konvenuti appellati talbu
li s-sentenza tigi kkonfermata fejn ¢ahdet it-talba ghat-tnehhija tal-konkrit

mill-isqaq, izda tigi mhassra mill-bgija. Dan ghaliex:

() ll-hajt tas-sejjiegh kien gieghed jaga’ — it-tnehhija tieghu ma

tikkostitwixxix att spoljattiv.

(i) Is-socjeta attrici ma kellhiex il-pussess mehtieg sabiex

tippromwovi I-actio spolii fir-rigward tal-passagg in kwistjoni.

(ii) Ix-xoghlijiet li wettqu I-konvenuti bl-ebda mod ma estendew ghal

gol-ghelieqi tas-socjeta attrici.

(iv) L-Ewwel Qorti kienet Zbaljata meta ordnat li ghandha ssir
rintegrazzjoni abbazi tas-survey ta’ Vincent Camilleri a fol 123 u 124

tal-atti processwali.

12. L-Ewwel Qorti m’emmnitx lill-konvenuti li nehhew il-hajt tas-sejjiegh
biex jergghu jibnuh billi kien fi stat dilapitat. Fehmet li thehha biex jitwessa’
I-passagg. Din il-Qorti mhix sejra tiddisturba |-apprezzament tal-provi
maghmula mill-Ewwel Qorti u zzid anzi li r-ragunament kien sewwa

bbazat fuq il-provi akkwiziti.

13. L-ewwel aggravju tal-appell incidentali huwa michud.

14. It-tieni aggravju tal-appell in¢identali huwa superfluwu ghaliex I-
Ewwel Qorti gatghet dan il-punt dwar il-pussess tal-passagg favur I-
appellanti inc¢identali. Ghalhekk dan l-aggravju huwa wiehed frivolu u

gieghed jigi michud.

15. Dwar it-tielet u r-raba’ aggraviji tal-appell in¢identali: Din il-Qorti
ma tarax ghalfejn ghandha twarrab id-decizjoni tal-Ewwel Qorti li tistrieh

fuq is-survey ta’ Vincent Camilleri. Dan juri invazjoni minima tal-ghalga

tal-atturi. Dak li juri prin¢ipalment huwa I-pozizzjoni tal-hajt tas-sejjiegh, li
wara kollox il-pedamenti tieghu ghadhom hemm. Dawn iz-zew{t aggraviji
geghdin jigu michuda.

Decide

16. Ghal dawn il-motivi, din il-Qorti tichad kemm l-appell prin¢ipali, kif

ukoll I-appell in¢identali u tikkonferma s-sentenza appellata.

17. L-ispejjez tal-Prim’ Istanza jibqghu kif decizi mill-Ewwel Qorti. L-
ispejjez relattivi ghall-appell principali ghandhom jithallsu mill-attri¢i,
filwaqt li dawk relatati mal-appell in¢identali ghandhom jigu sopportati

mill-konvenuti.

Mark Chetcuti Robert G. Mangion Grazio Mercieca
Prim Imhallef Imhallef Imhallef

Deputat Registratur
jb

